	
	
	



ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1667-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	Կրթության տեսչական մարմին
	
	01/05.1/484-2024
30.05.2024

		
   Հայտնում եմ, որ «Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կրթության տեսչական մարմինն առարկություններ չունի:


	
	

	ՀՀ տարածքային կառավարման և ենթակառուցվածքների նախարարություն
	
	ԳՍ/15.2/17626-2024
31.05.2024

	 Հայտնում ենք, որ «Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունենք։

	
	

	Երևանի քաղաքապետարան
	
	01/91802-24
07.06.2024

	Ի պատասխան Ձեր՝ 2024 թվականի մայիսի 27-ի հ. 01/09.1/15883-2024 գրության՝ «Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չկան: 
Միաժամանակ առաջարկվում է համապատասխանեցնել ՀՀ կառավարության 2012 թվականի դեկտեմբերի 27-ի «Հանրակրթական հիմնական ծրագրեր իրականացնող ուսումնական հաստատության՝ հերթական ատեստավորման ենթակա ուսուցիչների վերապատրաստման կարգը սահմանելու մասին» N 1667-Ն որոշման, ՀՀ կրթության, գիտության, մշակույթի և սպորտի նախարարի 2023 թվականի դեկտեմբերի 27-ի «Հայաստանի Հանրապետության կրթության, գիտության, մշակույթի և սպորտի նախարարի 2022 թվականի օգոստոսի 5-ի N 30-Ն հրամանում փոփոխություններ և լրացումներ կատարելու մասին» N 168-Ն և ՀՀ կրթության, գիտության, մշակույթի և սպորտի նախարարի 2024 թվականի ապրիլի 30-ի «Հայաստանի Հանրապետության կրթության, գիտության, մշակույթի և սպորտի նախարարի 2020 թվականի սեպտեմբերի 7-ի N 1162-Ա/2 հրամանում փոփոխություն կատարելու մասին» N 648-Ա/2 հրամանների պահանջները: 	

	
	




Ընդհանրական դիտարկում ներկայացրած մասնագետի հետ բանավոր քննարկման արդյունքում Քաղաքապետարանը հակասություն առաջացնող որևէ կետ չի նշել:









	ՀՀ ֆինանսների նախարարություն
	
	01/34-3/12480-2024
14.06.2024

	ՀՀ ֆինանսների նախարարությունն ուսումնասիրել է Ձեր 27.05.2024թ. N01/09.1/15883-2024 գրությամբ ներկայացված՝ «Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի։

	
	

	ՀՀ արդարադատության նախարարություն
	
	/27.1/28917-2024
23.07.2024

	1. Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման (այսուհետ՝ Որոշում) 2-րդ կետը շարադրել նոր խմբագրությամբ, որի համաձայն՝ եթե 2024 թվականի վերապատրաստմանը նախընթաց մեկ տարվա ընթացքում ուսուցիչը մասնակցել է վերապատրաստումների չափորոշչով և ծրագրով սահմանված պահանջներին համապատասխան բովանդակությամբ, նախարարության կողմից երաշխավորված վերապատրաստման որևէ դասընթացի և ավարտել է այն՝ կուտակելով օրենսդրությամբ սահմանված անհրաժեշտ քանակի կրեդիտներ, ապա մասնագիտական զարգացման կարիքի տարրական մակարդակում գնահատված լինելու դեպքում մասնակցում է կամավոր ատեստավորմանը, երկրորդ (ձեռնահասության) մակարդակում գնահատված լինելու դեպքում համարվում է ատեստավորված, իսկ երրորդ կամ չորրորդ մակարդակում գնահատված լինելու դեպքում ենթակա է ատեստավորման՝ նշված բաժիններից, իսկ Նախագծի 1-ին կետի 2-րդ ենթակետով կատարվում է լրացում՝ որոշման ուժի մեջ մտնելու ժամկետների վերաբերյալ, հարկ է նկատել, որ որոշման 2-րդ կետը արդեն իսկ սահմանում է որոշման ուժի մեջ մտնելու ժամկետները և Նախագծի 1-ին կետի 2-րդ ենթակետով որոշման ուժի մեջ մտնելու ժամկետների սահմանումը որպես լրացում կատարելու անհրաժեշտությունը բացակայում է, հաշվի առնելով նաև այն հանգամանքը, որ փոփոխությունը նույնաբնույթ չէ, առաջարկում ենք՝ Նախագծի 1-ին կետի 1-ին ենթակետով նախատեսված փոփոխությունը սահմանել որպես լրացուցիչ համարով առանձին կետ, իսկ որոշման 2-րդ կետը թողնել անփոփոխ:


Միևնույն ժամանակ անհասկանալի է Նախագծի 1-ին կետի 1-ին ենթակետում կիրառված «նշված բաժիններից» ձևակերպումը, բովանդակությունից պարզ չէ թե ինչ բաժինների մասին է խոսքը, ուստի անհրաժեշտ է վերոգրյալը հստակեցնել:	
	
	Ընդունվել է:

































Ընդունվել է:




	2. Նախագծի 1-ին կետի 1-ին ենթակետում «օրենսդրությամբ սահմանված» ձևակերպումն անհրաժեշտ է հստակեցնել՝ հաշվի առնելով այն հանգամանքը, որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի համաձայն՝ օրենսդրությունն օրենսդրական և ենթաօրենսդրական նորմատիվ իրավական ակտերի ամբողջություն է: 
Այս առումով անհրաժեշտ է նկատի ունենալ նաև, որ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի սեպտեմբերի 07-ի N 1662-Ա/2 հրամանով հաստատվել է հանրակրթական հիմնական ծրագրեր իրականացնող ուսումնական հաստատության՝ հերթական ատեստավորման ենթակա ուսուցիչների վերապատրաստման չափորոշիչը և օրինակելի ծրագիրը:

	
	Ընդունվել է:

	3. Նախագծի 1-ին կետի 4-րդ ենթակետի պարբերությունների համարակալումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթներին, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:

	
	Ընդունվել է, խմբագրվել է:

	4. Նախագծի 1-ին կետի 1-ին, 3-րդ ենթակետերում և 4-րդ ենթակետի պարբերություններում անհրաժեշտ է «շարադրել հետևյալ բովանդակությամբ» բառերը փոխարինել «շարադրել հետևյալ խմբագրությամբ» բառերով, նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ ենթակետի կարգավորումը, համաձայն որի՝ նորմատիվ իրավական ակտում փոփոխությունները կատարվում են նրա առանձին բաժիններ, գլուխներ, հոդվածներ, մասեր, կետեր, ենթակետեր, պարբերություններ կամ նախադասություններ նոր խմբագրությամբ շարադրելու միջոցով:
	
	Ընդունվել է:

	5. Նախագծի 1-ին կետի 6-րդ ենթակետով լրացվող «19.3. կետում» կիրառված է «կնքված պայմանագրով» ձևակերպումը, սակայն նույն «կետում» կիրառվել է «կնքված աշխատանքային պայմանագրով» ձևակերպումը, անհրաժեշտ է ապահովել բառերի միատեսակ կիրառություն՝ նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
	
	Ընդունվել է, խմբագրվել է:

	Վարչապետի աշխատակազմի սոցիալական հարցերի վարչություն
	
	02/11/26464-2024
01.08.2024

	1. Պարզաբանման ենթակա ենք համարում հանրակրթական հիմնական ծրագրեր իրականացնող ուսումնական հաստատության՝ հերթական ատեստավորման ենթակա ուսուցչի վերապատրաստման կարգը 2023 թվականի հունվարին, այնուհետև 2024 թվականի ապրիլին ամբողջապես նոր խմբագրությամբ շարադրելուց հետո դրանում վերստին փոփոխություններ առաջարկելու պատճառները:
	
	Ընդունվել է ի գիտություն: 
Հերթական ատեստավորման գործընթացն ինքնին դյուրին չէ՝ հաշվի առնելով  ուսուցիչների մոտ գնահատված կարիքին համապատասխան մասնագիտական զարգացում պահանջող տարբեր մակարդակները, վերապատրաստման պարբե-րականությունը և այլն, ուստի ներդրվող մեխանիզմը հեշտ և պարզ չի կարող լինել:  
Նախագծի նպատակը բաց թողնված որոշ դրույթների լրացումն է և գործող կարգի այն ձևակերպումների փոփոխությունը, որոնք ամբողջական չեն նկարագրում իրավիճակը: 

	2. Նախագծում առկա են բովանդակային, իրավական տեխնիկայի հետ կապված, ինչպես նաև լեզվաոճական և շարահյուսական խնդիրներ: Մասնավորապես, դրա՝  
1) վերնագիրը չի համապատասխանում բովանդակությանը, քանի որ նախագծի տեքստում առաջինը ոչ թե փոփոխություններ, այլ լրացում է նախատեսվում,
2) 1-ին կետի՝ 
ա. 1-ին ենթակետով կատարվող լրացումը պետք է տեղ գտնի ոչ թե բուն նախագծում, այլ հավելվածում,









բ. 3-րդ ենթակետի «ա» և «բ» պարբերությունները ենթակա են միավորման, իսկ հավելվածի 7-րդ կետի 1-ին ենթակետի առաջարկվող խրթին շարադրանքը հստակեցման կարիք ունի,




[bookmark: _GoBack]գ. 7-րդ ենթակետով որոշման հավելվածի նոր խմբագրությամբ շարադրվող 40-րդ կետում անհրաժեշտ է շեշտադրել, որ տնօրենը վերապատրաստող կազմակերպությունում կարող է դիտարկել միայն իր ուսումնական հաստատության ուսուցչի վերապատրաստման ընթացքը:
	
	
	


Ընդունվել է, խմբագրվել է:


ա.Չի ընդունվել՝ հաշվի առնելով, որ առաջարկվող լրացումն անցումային դրույթ է և կիրառելի է միայն մեկ անգամ՝ 2024 թվականին նախորդող մեկ տարվա ընթացքում վերապատրաստված անձանց դեպքում (նախորդ կարգում ընձեռված հնարավորությունը օգտագործած անձանց մասին է): Այս կետը գործող կարգի 33-րդ կետում սահմանված դրույթի ենթակետ սահմանելու դեպքում կարող է շփոթ և ծախսված գումարի վերադարձի պահանջ առաջացնել այն դեպքում, երբ ուսուցիչը վերապատրաստվել է ոչ նախարարության կողմից երաշխավորված դասընթացով (այս պարագայում ուսուցչի կողմից վերապատրաստման գումարը վերադարձի ենթակա չէ):
բ. Ընդունվել է մասնակի, շարադրանքը խմբագրվել է:  Փոխվել է «ա» և «բ» պարբերությունների հերթականությունը ՝ տրամաբանական  հաջորդականությունը պահպանելու համար,  սակայն չեն միավորվել, քանի որ մեկը միայն կամավոր ատեստավորման գործընթացի մասին է, մյուսը՝  կամավոր ատեստավորման, նաև 2-րդ, 3-րդ և 4-րդ մակարդակների վերապատրաստման, ուստի ենթակա չեն միավորման:




գ. Ընդունվել է, խմբագրվել է:


	3. Նախագծի հիմնավորման մեջ ևս առկա են լեզվաոճական անհարթություններ (օրինակ՝ «Անհրաժեշտությունը և նպատակը» բաժնում): Բացակայում է նախագծով առաջարկվող փոփոխությունների տրամաբանորեն կապակցված փաստարկումը: Այն չի համապատասխանում Կառավարության 2021 թվականի փետրվարի 25-ի N 252-Լ որոշմամբ հաստատված՝ Կառավարության աշխատակարգի 20-րդ կետի 2-րդ ենթակետի, ինչպես նաև վարչապետի NN 02/08.3/28440-2021 և 02/16.10/40655-2021 հանձնարարականների պահանջներին: 
	
	Ընդունվել է, նախագծի հիմնավորումը խմբագրվել է:






	
	
	



